
Ержан ӘБІШ

ЖОБА

Шығыс Қазақстан облысының елді мекендерінде 
үй жануарларын ұстау және серуендету 

қағидаларын, Шығыс Қазақстан облысының елді 
мекендерінде жануарларды аулау, уақытша ұстау 
және жансыздандыру қағидаларын бекіту туралы

Қазақстан Республикасының «Қазақстан Республикасындағы 
жергілікті мемлекеттік басқару және өзін-өзі басқару ту-
ралы» Заңының 6-бабының 2-2-тармағына, Қазақстан 
Республикасының «Жануарларға жауапкершілікпен қарау ту-
ралы» Заңының 8-бабына сәйкес Шығыс Қазақстан облыстық 
мәслихаты ШЕШІМ ҚАБЫЛДАДЫ: 

1. Осы шешімнің 1 қосымшасына сәйкес Шығыс Қазақстан 
облысының елді мекендерінде үй жануарларын ұстау және серу-
ендету қағидалары бекітілсін.

2. Осы шешімнің 2 қосымшасына сәйкес Шығыс Қазақстан 
облысының елді мекендерінде жануарларды аулау, уақытша 
ұстау және жансыздандыру қағидалары бекітілсін.

3. Осы шешімнің 3 қосымшасына сәйкес Шығыс Қазақстан 
облыстық мәслихатының кейбір шешімдерінің күші жойылды деп 
танылсын.

4. Осы шешім оның алғашқы ресми жарияланған күнінен 
кейін күнтізбелік он күн өткен соң қолданысқа енгізіледі.

Шығыс Қазақстан облыстық
мәслихатының хатшысы

Шығыс Қазақстан облысының елді мекендерінде үй жа-
нуарларын ұстау және серуендету қағидаларының, Шығыс 
Қазақстан облысының елді мекендерінде жануарларды ау-
лау, уақытша ұстау және жансыздандыру қағидаларының 
толық мәтіні ШҚО ауыл шаруашылығы басқармасының 
сайтында Құжаттар бөлімінде орналастырылған

ҚОҒАМДЫҚ ТЫҢДАУ
«ОблШығысЖол» ЖШС «Шығыс Қазақстан облысы, Тарбағатай 

ауданында орналасқан Ақжар кен орнындағы қорлар бөлігінде құм-
қиыршық тас қоспасын өндіру бойынша тау-кен жұмыстарының жос-
пары» жобасына ықтимал әсерлер туралы есеп бойынша ашық жина-
лыс түрінде қоғамдық тыңдаулар өткізеді.

2022 жылы 10 тамызда сағат 15.00-де Шығыс Қазақстан облы-
сы, Тарбағатай ауданы, Ақжар ауылы, Жамбыл көшесі, 15, әкімшілік 
ғимаратында қоғамдық тыңдаулар өткізіледі.

Егер карантин ұзартылса, бұл қоғамдық тыңдаулар Zoom платформасын-
да бейнеконференция арқылы онлайн режимінде өтеді.

Қоғамдық тыңдауларға қатысу үшін мына сілтеме бойынша өту қажет: 
https://us04web.zoom.us/j/76289571049?pwd=Jj6PHX4h7e9oVJz9QiBsdBp
xHagxxR.1

Конференцияның жеке куәлігі: 762 8957 1049
Пароль: 5VVtpG
Тіркеу талқылау басталардан 1 сағат бұрын басталады, жеке бас куәлігін 

көрсеткенде.
Конференцияға қосылу туралы сұрақтар бойынша тапсырыс берушімен 

байланысыңыз:
- тапсырыс беруші – «ОблШығысЖол» ЖШС, мекенжайы: Қазақстан  

Республикасы, Өскемен қаласы, Шоссейная көшесі, 26/2. Телефон: 8 (727) 
357-48-49. E-mail: kgp_pvh@mail.ru;

- әзірлеуші – ГРК«Бай-Су» ЖШС, Қазақстан Республикасы, Өскемен 
қаласы, Тохтарова көшесі, 51, 34 кеңсе, тел.: 8 (777)-681-32-40, E-mail: 
baysu21@mail.ru.

Жергілікті атқарушы орган – «Шығыс Қазақстан облысының табиғи 
ресурстар және табиғатты пайдалануды реттеу басқармасы» мемлекеттік 
мекемесі, тел.: 8 (7232) 25-72-06.

Жобалық құжаттама e-priroda.gov.kz сайтында, ЕЭП ecoportal.kz, 
«Қоғамдық тыңдаулар» бөлімінде орналастырылған.

Мүдделі жұртшылықтың ескертулері мен ұсыныстары мына мекенжай 
бойынша қоғамдық тыңдау күніне дейін үш жұмыс күнінен кешіктірілмей 
қабылданады:

- тапсырыс берушінің электрондық пошта мекенжайы- kgp_pvh@mail.ru;
- жергілікті атқарушы биліктің электронды мекенжайы- a.aida_04@mail.

ru.

Өскемен және Семей қалаларында сауда 
павильондарын жалға беру конкурсын өткізу туралы 

хабарландыру
«Ертіс» әлеуметтік-кәсіпкерлік корпорациясы» АҚ 

кәсіпкерлік қызметті жүзеге асыру үшін сауда павильондарын 
жалға беру бойынша ашық конкурс өткізу туралы хабарлайды.

Конкурстың атауы - сауда павильонын жалға беру.
Лот бойынша сауда павильонының мекенжайлары:

лот 
№ Мекенжайлары Саны

ҚҚС-сыз 
жалдау құны 
(төмен емес)

1 18 шаршы метр, Өскемен қаласы, 
Д.Серікбаев к-сі, №27 үй аймағында 1 45 000 теңге

2 18 шаршы метр, Өскемен қаласы, 
Өтепов к-сі, №24 үй аймағында 1 45 000 теңге

3 18 шаршы метр, Өскемен қаласы, 
Қ.Сәтпаев даңғылы, №15 үй аймағында 1 45 000 теңге

4 18 шаршы метр, Өскемен қаласы, 
Қазақстан к-сі, №72 үй аймағында 1 45 000 теңге

5 18 шаршы метр, Семей қаласы, Юности 
к-сі, №23 үй аймағында 1 45 000 теңге

6 18 шаршы метр, Семей қаласы, Юности 
к-сі, №49 үй аймағында 1 45 000 теңге

7 18 шаршы метр, Семей қаласы, 342 
квартал, «Мереке» дүкені аймағында 1 45 000 теңге

8 18 шаршы метр, Семей қаласы, 1 ш.а., 
«Шаңырақ» дүкені аймағында 1 45 000 теңге

Конкурсқа конкурстық құжаттамада көрсетілген біліктілік 
талаптарына жауап беретін барлық әлеуетті қатысушылар жіберіледі.

Конкурстық құжаттама көшірмелерінің пакетін ҚР, Өскемен қ., 
Белинский к-сі, 36, № 306 мекенжайы бойынша немесе spkertis.kz 
сайтынан 2022 ж. 14 шілде сағат 18.00-ге дейінгі мерзімде алуға бо-
лады.

Тігілген, нөмірленген, конвертке желімделген конкурсқа қатысуға 
конкурстық өтінімдерді әлеуетті қатысушылар «Ертіс» ӘКК» АҚ-на 
мына мекенжай бойынша ұсынады: ҚР, Өскемен қаласы, Белинский 
көшесі, 36.

Конкурсқа қатысуға өтінімдерді берудің соңғы мерзімі 14 шілде 
2022 ж., сағат 18.00.

Конкурсқа қатысуға арналған конверттер мына мекенжай 
бойынша: ҚР, Өскемен қаласы, Белинский көшесі, 36., 15 шілде 2022 
ж., сағат 11.30-да ашылады.

Қосымша ақпарат пен анықтамаларды телефон арқылы алуға 
болады: +7 (7232) 701-136.

ҚОҒАМДЫҚ ТЫҢДАУ

«Дорожник» ЖШС Өскемен қаласына тиесілі әкімшілік аумақта 
орналасқан «Ахмировское» кен орнында құм-қиыршық тас қоспасын 
өндіру жоспарына ықтимал әсерлерінің есебі бойынша ашық жина- 
лыстар нысанында қоғамдық тыңдаулар өткізеді. Тыңдаулар 
11.08.2022 жылы сағат 15.00-де, ШҚО, Өскемен қаласы, Пограничная 
көшесі, 59/4 (акт залы) мекенжайында өткізіледі. Карантин ұзартылған 
жағдайда тыңдаулар ZOOM платформасында бейнеконференция арқылы 
онлайн режимінде өткізіледі. Белсенді сілтеме Бірыңғай экологиялық порта-
лында (БЭП) https://ecoportal.kz ұсынылады.

Жобаға тапсырыс беруші – «Дорожник» ЖШС, БСН 981140000098,  
8 777 265 29 37. Жобаны әзірлеуші – «АБС-НС» ЖШС, БСН 000540004317, 
ШҚО, Өскемен қаласы, А. Протозанов к-сі, 47, тел.: 8 (7232) 41 46 26.

Әсер ету аумағы – ШҚО, Өскемен қаласы. Жоба материалдарымен БЭП 
және «ШҚО Табиғи ресурстар және табиғат пайдлануды реттеу басқармасы» 
ММ сайтында «Қоғамдық тыңдаулар» бөлімінде танысуға болады. Қосымша 
ақпаратты тапсырыс берушінің ШҚО, Өскемен қаласы, Н.Назарбаев д., 
56-9 мекенжайынан алуға болады. Ескертулер мен ұсыныстар қоғамдық 
тыңдаулар басталатын күнге дейін үш жұмыс күннен кешіктірілмей ШҚО 
ТРжТПРБ a.eldarbekova@akimvko.gov.kz мен жобаға тапсырыс берушінің 
p.g.s@bk.ru электрондық мекенжайлары арқылы қабылданады.

ҚОҒАМДЫҚ ТЫҢДАУ
14.07.2022 жылдан бастап «Бақыршық алтын кен орнын ашық 

тәсілмен игеру жөніндегі операциялардың салдарын жою жоспа-
ры» жобасы бойынша 10 жұмыс күні ішінде талқылау нысанында 
қоғамдық тыңдаулар өткізіледі.

Жобалық құжаттамамен танысуға, ескертулер мен ұсыныстар беру 
үшін Бірыңғай экологиялық порталда https://ecoportal.kz/ «Жарияланған 
қоғамдық талқылаулар» бөлімінде болады.

Жобаға тапсырыс беруші – «Бақыршық тау-кен өндіру кәсіпорны» 
ЖШС, тел.: 87232 492-600, 87232 492-133.

Жергілікті атқарушы орган – «ШҚО Табиғи ресурстар және табиғат 
пайдалануды реттеу басқармасы» ММ, тел.: 87232 25-72-06.

Діни экстремизмнің анықтамала-
рының бірі «бұл – діни құндылықтар 
мәселесіндегі экстремалды көзқа-
растарды, сондай-ақ әрекет ету мен 
әсер етудің экстремалды әдістерін 
ұстанушылық, қоғамға тән дәстүрлі 
негіздерден бас тарту және бір уа-
қытта қарама-қарсы идеялар мен тұ-
жырымдамаларды насихаттау» дей-
ді.

Адамдарды радикалды ағымдар 
қатарына тарту арқылы экстремистік 

ұйымдардың өкілдері отбасылық 
және қоғамдық құндылықтарды бұ-
зудан бастап мемлекеттің егемендігі 
мен аумақтық тұтастығын бұзуға 
дейінгі жаһандық мақсаттарды көз-
дейді.

Әдетте, деструктивті ағымдардың 
әсеріне ең алдымен жастар, өзін-
өзі жұмыспен қамтығандар, қиын 
өмірлік жағдайға тап болған адам-
дар ұшырайды. Осы санаттардың 
әрқайсысына экстремистік идеология 

ДІН

Экстремизмге қарсы тегеурінді тосқауыл
Соңғы жылдары біз діни экстремизм сияқты сөз тіркесін жиі естиміз. 
Бірақ біз оның астарында не жасырынып жатқанын толық түсінеміз бе? 
Біз діни экстремизмді танып, радикалды діни ағымдардың құрбанына 
айналмауға қабілеттіміз бе? Бұл әрқайсымыздың діни сауаттылық 
деңгейімізге тікелей байланысты.

өкілдерінің өзіндік көзқарасы бар, 
ал олардың басты қаруы – адамның 
діни сауаттылығының төмен деңгейі.

Діни экстремизмді вирустық ау-
румен салыстыруға болады, оның 
алдын алу үшін иммунитетті дамы-
ту қажет. Бұл мәселе біздің елімізде 
қалай шешілуде?

Елімізде бұл мәселе кешенді түрде 
шешілуде. Негізгі қағидат – радикал-
ды ағымдар өкілдерінің ықтимал ай-
ла-амалдары туралы бүкіл ел халқын 
ақпараттық қамту, діни сауаттылықты 
арттыру. Мәселен, 2013-2017 жыл-
дар аралығында діни экстремизм 
мен терроризмге қарсы іс-қимыл 
жөніндегі мемлекеттік бағдарлама 
сәтті жүзеге асырылды. Бағдарлама 
шеңберіндегі жұмыс діни экстре-
мизм мен терроризмнің алдын алуға 

бағытталған болатын.
Өз кезегінде 2018-2022 жылдарға 

арналған діни экстремизм мен тер-
роризмге қарсы іс-қимыл жөніндегі 
мемлекеттік бағдарлама нысаналы 
топтармен жұмыс істеуге көп көңіл 
бөлуде. Оның негізгі мақсаты – діни 
экстремизмнің зорлық-зомбылық кө-
ріністерінен және терроризм қаупі-
нен адамның, қоғам мен мемлекеттің 
қауіпсіздігін қамтамасыз ету.

Сондай-ақ еліміздің барлық 
өңірлерінде, оның ішінде біздің об-
лыста да дін істері басқармалары 
және дін проблемаларын зерттеу 
орталықтары жұмыс істейді, олардың 
жұмысы радикалды идеологияға 
қарсы иммунитетті қалыптастыруға, 
конфессиялар арасындағы диалогты 
нығайтуға бағытталған.

Діни экстремизмнің алдын алу 
мақсатында біздің өңірде халықтың 
түрлі топтарымен тұрақты негізде 
ақпараттық-түсіндіру, қарсы наси-
хат, сондай-ақ деструктивті идео-
логиядан зардап шеккен адам-
дармен профилактикалық жұмыс 
жүргізіледі.

Аталған іс-шараларды өткізу 
діни сауаттылық деңгейін арттыра-
ды және азаматтардың радикалды 
ағымдар қатарына тартылу қаупін 
барынша азайтады, бұл өз кезегінде 
қоғамдағы тұрақтылықты сақтауға 
ықпал етеді.

(Мақала облыстық дін істері 
басқармасының тапсырысы 

бойынша әзірленді).

Басқарма басшысының орынбаса-
ры өз сөзінде тіл саясатын іске асырудың 
2020-2025 жылдарға арналған мем-
лекеттік бағдарламасын іске асыру 
аясында облыста 2020-2025 жыл-
дарға арналған іс-шаралар жоспа-
ры бекітілгенін атап өтті. Іс-шаралар 
жоспарының бірінші бағытына сәйкес, 
2021 жылдың 28 қаңтарында қазақ тілі 
әліпбиін латын графикасына көшіру 
жөніндегі ұлттық комиссияның отыры-
сында ұсынылған латын негізді әліпби 
жобасы Президент Әкімшілігі тарапы-
нан жетілдіру үшін қайта қарауға жол-
даныпты. Әліпбиді латын графикасына 
көшіру мәселелері бойынша ақпараттық 
түсіндіру-насихаттау жұмыстары жүр- 
гізілуде. 

Басқарма басшысының орынбасары 
ономастикалық кеңістікті реттеу және 
стандарттау жұмыстары негізінде об-
лыста ауқымды жұмыстар атқарылып 

ТІЛ

Атауларды өзгертуге көп қаражат кетпейді

Мейрамтай ИМАНҒАЛИ

Өскеменде жарнама және көрнекі ақпарат мәтінінің дұрыстығын тексеретін 
«Тіл қорғандары» атты мониторингтік топ құрылған. Топ мүшелері тіл ма-
мандарымен бірлесіп, Өскемен қаласының орталық көшелеріндегі 1000-
ға жуық нысанды тексеріп, 348 қате мәтінді анықтаған көрінеді. Бұл 
туралы Өскемендегі өңірлік коммуникациялар қызметінде өткен баспа- 
сөз мәслихатында облыстық мәдениет басқармасы басшысының орынбасары 
Роза Төлемісова  айтты. 

Діннің адамды жақсылыққа, 
ізгілікке, бауырмалдыққа тәр-
биелейтін тұстары өте көп. Алай-
да діннің канондарын өзінің теріс 
мақсатына пайдаланып, сананы 
теріс манипуляциялау арқылы 
елді, қоғамды адастыруға тырыса-
тын және іс жүзінде үлкен зорлық-
зомбылық жасауға дейін жеткізе- 
тін топтар немесе жекелеген 
адамдар бар. Адамзат баласы 
сан ғасырлар бойы діни ради-
кализмнен зиян шегіп келеді. 
Діннің радикалды сипатқа ие 
болуы ол діннің түріне, аты-
на байланысты емес. Сол дінді 
өзінің саяси, экономикалық, ұлт-
тық, әлеуметтік сипаттағы жы-
мысқы мақсатына пайдалануды 
көздейтін жекелеген топтар мен 
адамдарға байланысты. Діни па-
йымдар мен шарттарды радикал-
ды мақсатта пайдаланудың соңы 
экстремизм мен терроризмге ұла-
сып жататынын әлемдік жағдай 
көрсетіп келеді. Жалпы, әлемдік 
өркениеттер ұзақ жылдар бойы 
қалыптасқан өмірлік құндылықтар 
мен тарихи оқиғалар аясын-
да түзіледі. Ғасырлар бойы бір 
жерде қалыптасқан рухани құн- 
дылықтар, салт-сана, көзқарас- 
тың оңайлықпен өзгеріске түс- 
пейтіні айқын, өзгеріс болған 
күннің өзінде белгілі бір дең-
гейде рухани және қарулы қақ- 
тығыстардың орын алуына әке- 
ліп соғуы әбден мүмкін. Өйткені 
үйреніскен, қалыптасқан құнды-
лықтардың адам санасынан, қо-
ғамдық өмірден оңайлықпен 
ажырамайтыны жасырын емес.

Қазіргі статистикалық ақпа-
раттарға сүйенер болсақ, жас-
тардың діни сауатының мәз емес 
екендігін байқаймыз. Әлеумет-
танушылардың статистикалық мә-
ліметтері бойынша көп жағдайда 

теріс діни ағымдардың арбауы-
на түсіп, солардың қатарын тол-
тыратын белсенді топ 18-29 жас 
аралықтарындағы жастардан құ- 
ралған. Білім орнында тиісті 
дәрежеде діни білім берілмеуінің 
немесе оған ұмтылмауының сал-
дарынан теріс діни ағымның же-
тегінде кетіп, діни экстремизмге 
дейін жол тартқан жағдайлар 
болғаны бүгінде жасырын емес. 

Шетін көзқарасты ұстанушы 
азаматтардың ғұмыр-тарихына 
көз жүгіртсек, олардың жаңсақ-
тыққа ұрынуына көбіне-көп дін 
туралы алғашқы ақпаратты теріс 
діни ағым өкілдерінен алуы түрткі 
болғанын аңғарамыз. Жалпы, 
«келіннің бетін кім ашса, сол ыстық 
көрінеді» демекші, кім-кімге болса 
да дінге өту кезіндегі алғашқы сәт 
өте әсерлі болады. Осы күй оның 
ғұмыр бойы санасында өшпестей 
болып таңбаланады. Әрі бұл 
табиғи-психикалық заңдылық. 
Осы заңдылыққа сай алғаш алған 
ақпараттарға қарай діни өлшем 
қалыптасады. Ол ақпарат дұрыс 
болса, индивидтің көзқарасы оң 
бағытта қалыптасады. Ал діни 
ақпарат теріс болса, адамның діни 
ұстанымы теріс бағытта өрбитін 
болады. Сонымен қатар алғаш 
дінге шақырған уағызшы да 
индивидтің өміріне екпінді ықпал 
жасай алады. Егер, адамның 
рационалистік ойлау таразысы 
қалыптасып үлгермесе, онда ол 
уағызшының айтқанымен жүріп 
тұратын құлтемірге айналады.  

Осы себепті де діни білімді 
білікті мамандардан және ресми 
парақшалардан алған жөн.

Айдос Мұхаметқазин,
Әл-Фараби атындағы 

Қазақ Ұлттық университеті
Исламтану мамандығының 

Жат ағымдар жарға 
соқтырады
Діннің адамзат баласының өмірінде алатын орны айрықша. Әлемде 
сан мыңдаған діни сенім-наным, конфессия, дәстүрлі және әлемдік 
дін бар. Олардың пайда болуы, қоғамға ықпалы, ішкі канондары, 
өзара қарым-қатынасы, әлемдік және жергілікті саясатқа ықпалы, 
өзгелер тарапынан мойындалуы немесе танылуы бір-бірінен 
әрқилы және өзіндік айтарлықтай ерекшеліктері бар.

жатқанын айтты. Соңғы екі жылда 
облыстық ономастикалық комиссияның 
8 отырысы өтіп, 328  мәселе қаралыпты. 
Биылғы жылдың бірінші жарты жыл-
дығында 51 идеологиялық тұрғыдан 
ескірген көшеге ұлттық танымға жақын 
тарихи, дәстүрлі атаулар берілген. 

Басқарма мамандары «Ұлттық 
ономастика – тәуелсіздік нышаны», 
«Ономастикалық атаулар – рухани құн-
дылығымыз» атты семинар-кеңестер 
өткізіпті. 

– Семинарды өткізудің мақсаты – 
халыққа көше, ауыл, мектеп және тағы 
басқа атауларды өзгерту кезіндегі жұ-
мыстардың барысын түсіндіру. Өйткені 
халықтың басым көпшілігі атау берудің 
тәртібін түсінбей жатады. Мысалы, 
тұрғындар атауларды өзгерту кезінде 
бюджеттен көп қаражат жұмсалады 
деп ойлайды. Тұрғындар тарапынан 
ешқандай құжаттарды ауыстыру қажет 

етілмейді. Тек әкімдіктер көшелерге тақ- 
тайшалар ілу жұмысын атқарады, – деді 
Р.Төлемісова. 

Сонымен қатар  бүгінгі таңда көрнекі 
ақпарат, деректеме және жарнама мә-
тіндерінің дұрыстығын бақылауға да 
үлкен мән беріліп отырған көрінеді. 
2022 жылдың наурыз-сәуір айларында 
«Сауатты жарнама – мәдениет ныша-
ны» тақырыбында облыстық айлық өтіп,  
іс-шара аясында Өскемен қаласы бо-
йынша жарнама және  көрнекі ақпарат 
мәтінінің дұрыстығын тексеретін «Тіл 
қорғандары» мониторингтік тобы құ-
рылып, қала көшелеріндегі нысан- 
дарды аралап, иелеріне түсіндіру жұ-
мыстарын жүргізіп, әдістемелік көмек 
көрсеткен екен. Роза Әшімханқызы 
ондай жұмыстардың барлығы тегін 
жүргізілетінін жеткізді.  

– Тек мониторингтік топпен шектел-
мей, құзырлы органдармен, «Атамекен» 
кәсіпкерлер палатасымен, облыстық ме- 
дициналық және фармацевтикалық ба-
қылау департаментімен ынтымақтастық 
туралы меморандум жасалды, – деп 
атап өтті ол.

Биыл мемлекеттік тілдің ұлтаралық 
қатынас тілі ретіндегі рөлін күшейту 
мақсатында облыстық деңгейде 30-
ға жуық іс-шара өткізу жоспарланып 
отырған көрінеді. 

